
ANNOTACIYA 

Keyingi jıllarda Respublikamızda turizm tarawın rawajlandırıwģa ayrıqsha 

itibar  qaratılıp, turizmniń milliy ekonomikamızdaģı úlesi barģan sayın artıp 

barmaqta. Bul maqalada Ózbekstannıń turizmdi rawajlandırıw barısında qabıl 

etilgen nızamlar, elimizdiń ishki turizm potencialı haqqında maģlıwmatlar berilgen. 

Tayansh sózler: Turizm, biznes, sayaxat, Prosper Merime ,Kolomba, ishki 

turizm. 

THE ROLE OF TOURISM IN THE ECONOMIC DEVELOPMENT OF 

UZBEKISTAN 

ABSTRACT 

In recent years, special attention has been paid to the development of tourism in 

our Republic, and the contribution of tourism to our national economy is increasing 

day by day. This article provides information about the laws adopted on the 

development of tourism in Uzbekistan, the domestic tourism potential of our country. 

Keywords: Tourism, business, travel, Prosper Merime, Colombo, domestic 

tourism. 

РОЛЬ ТУРИЗМА В ЭКОНОМИЧЕСКОМ РАЗВИТИИ УЗБЕКИСТАНА 

АННОТАЦИЯ 

В последующие годы развитию туризма в нашей республике уделяется 

особое внимание, и вклад туризма в нашу национальную экономику растет с 

каждым днем. В данной статье представлена информация о принятых 

законах по развитию туризма в Узбекистане, о потенциале внутреннего 

туризма нашей страны. 

Ключевые слова: Туризм, бизнес, путешествие, Проспер Мериме 

,Коломба, внутренний туризм. 

KIRISIW 

Ózbekstan Respublikası Prezidentiniń «2018-2019-jıllarda turizm tarawın 

rawajlandırıw boyınsha birinshi náwbettegi is-ilájlar haqqında»ǵı qararınıń qabıl 

qılınıwı mámleketimiz tárepinen turizm tarawında ámelge asırılıp atırǵan siyasattıń 

dawamı bolıp, turizm tarawın jedel rawajlandırıw ushın qolaylı ekonomikalıq, 

administrativlik hám huqıqıy ortalıqtı jaratqan halda, eń nátiyjeli tártipti en jaydırıw, 

aymaqlardıń ekonomikalıq imkániyatları hám dáramatları bazasın keńeytiw, jańa 

jumıs orınların jaratıw, elimizge keletuǵın turistler aǵımın kóbeytiw, sonday-aq, 

milliy turizm ónimlerin jáhán bazarında jedel hám kompleks alǵa súriwge qaratılǵan. 

Prezidentimiz Sh.M. Mirziyayevtıń “Respublikanıń turizm potencialın jedel 

rawajlandırıw hám de jergilikli hám shet el turistler sanın jáne de asırıwǵa tiyisli 

qosımsha is-ilajlar haqqında”ǵı 26.04.2023 jıldaǵı PQ-135-sanlı pármanında 

Respublikanıń turizm potencialınan tolıq hám nátiyjeli paydalanıw, birinshi náwbette 

transport-logistika hám turizm infratstrukturasındaǵı mashqalalardı tezlik penen 

sheshimin tabıw, sonıń menen birge, ámeldegi resurslar hám imkaniyatlardan hár 

tárepleme paydalanıw esabına turizm salasında iskerlik júrgizeip atırǵan 

isbilermenlik subektleri ushın qosımsha sharayatlar jaratıw maqsetinde kóp ǵana 

nızam hám hújjetler  tastıyıqlandı. 

 Házirgi waqıtta dúnyanıń ekonomikalıq jaqtan rawajlanǵan barlıq 

mámleketlerinde hár bir taraw, tarmaq hám jónelislerge ayrıqsha itibar qaratılıp 

kelmekte. Turizm tarawı xizmet kórsetiw tarawınıń ayrıqsha áhmiyetke iye 

bólimlerinen biri bolıp tabıladı. Turizm- bul sayaxat etiwdiń bir túri bolıp, bunda 

adamlardıń dem alıw, biznes benen shuǵıllanıw, basqa xalıqlar mádeniyatın úyreniw 

siyaqlı hám basqada maqsetler menen turaqlı jasap atrǵan aymaqtan basqa jerlerge 

sayaxat etiwine túsiniledi. Sayaxatlardan turmıs iskerliginıń óz aldına usılı sıpatında 

jańa forma – Turizm ajıralıp shıǵıp, ol ózine tán ózgeshelikleri menen xarakterlenedi. 

Turizmniń sayaxatlardan ajıralıp turıwshı tiykarǵı tárepi bul onıń shólkemlestiriliw 

jaqtan jolǵa qoyılǵanlıǵında, maqsetliligi hám keń kólemliliginde kórinedi. 

 Prosper Merime 1840-jılda “Kolomba” shıǵarmasında aytıp ótkenindey 

“Sayaxatshılardıń turaqlı túrdegi quwanıshı ornına itibarsızlıq júzege kelip, házirgi 

turistlerdiń kópshiligi ózine tán bolıp ajıralıp turiw ushın ózlerine Nil Admirare (hesh 

nársege hayran bolmaw) uranın tańlap alǵan”. Aytıp ótiw kerek, bul “sayaxatshı” 

hám ”turist” túsinikleri ortasındaǵı birinshi ayırmashılıq bolǵan.1 

 

 

                                                           
1 Iskenderov A.B., Uzaqbaev Q.K., Sharibaev A.m., Djanabaev I.B. “Turizm hám rekreaciyalıq geografiya” páninen 

oqıw-metodikalıq qollanba. Nókis- 2019, 128 bet. 

TIYKARǴÍ BÓLIM 

  Házirgi waqıtta turizmniń mámleket ekonomikasındaǵı áhmiyeti barǵan 

sayın artıp barmaqta. Sonǵı bes jıllıqta  kiriwshi turim menen shuǵıllanıwshılar sanı 

0,7 esege azaydi, 2021- jılda kiriwshi turistler sanı 1881,3 mıń adamdı quradı, shet 

elge sayaxat etken Ózbekstan puqaraları sanı 2194,8 mıńdı qurap, bul kórsetkish 

2017-jılǵa salıstırǵanda 0,4 esege kem. 

1-Keste 

 2021-jılda kirwshi, shiǵıwshi hám ishki turizmniń tiykarǵı kórsetkishleri (miń 

adam esabında) 

 
“O‘zbekiston respublikasi davlat statistika qo‘mitasi” Maǵlıwmatları.  

 Respublikamızǵa kirip kiyatırǵan shet ellik turistlerdiń 76 procenti 

Buxara,Samarqand, Xorezm hám Tashkent qalalarına sahaxat etiwge qızıqsa, qalǵan 

24 procenti Jizzax, Qashqadárya, Surxandárya hám Ferǵana wálayatlarına sayaxat 

etedi. Ózbekstanǵa 2020 -jılda pandemiya sharayatında shet el mámleketlerden 

turistik maqsette kelgen shet el sayaxatshılar sanı 1,5 milliondı quraǵan. Bul 

kórsetkish 2019 -jılǵa salıstırǵanda 77, 7 procentke azayǵan. Respublikamızǵa  

kelgen shet el sayaxatshılarınıń tiykarǵı sapar maqsetleri jaqın aǵayınların  joqlaw 

bolıp, bul sayaxat maqsetleriniń 87,8 % in qurydı . Usınıń menen birge, dem alıw, 

emleniw, xızmet maqsetinde, oqıw ushın kelgenler de salmaqlı bólegin quraydı. 

Ózbekstanǵa kelge sayaxatshılardıń kópshilik bólimi qońsılas mámleketler úlesine 

tuwrı keledi. 

 2-keste 

2021-jılda ishki turizmniń tiykarǵı kórsetkishleri (miń adam esabında) 

 
“O‘zbekiston respublikasi davlat statistika qo‘mitasi” Maǵlıwmatları.  

Házirgi waqıtta mámleketimiz aymaqlarında zamanagóy turizm infrastrukturasın 

jaratıw is-ilájlarına ayrıqsha itibar qaratılǵan. Usı maqsette Ándijan wálayatı 

Xanabad qalasında dem alıw orınları, Jizzax wálayatı Farish hám Arnasay 

rayonlarında Aydar-Arnasay kólleri jaǵalarında bes jańa zamanagóy dem orınların 

shólkemlestiriw, Qashqadárya wálayatı Shahrisabz hám Qarshi qalalarında tórt 

juldızlı miymanxanalar, Tashkent wálayatı Bostanlıq rayonı Chimyan taw massivinde 

miymanxana kompleksin qurıw, sonday-aq, Aydarkól jaǵalarında shet elli turistler 

ushın plyajlar shólkemlestiriw kózde tutılǵan.  

2021-jılda turistlik firma hám shólkemler iskerliginiń tiykarǵı kórsetkishleri.  

2021- jılda turistlik firma hám shólkemler sanı 288 di quraǵan bolıp, solardan 

61,8 % Tashkent qalasında, 14,2 % Samarqand hám 7 % Buxara qalalarında xizmet 

kórsetip kelmekte. 2021- jılda 577,8 mıń ziyaratshıǵa xizmet kórsetilip, 90,1 % qabıl 

etildi, mıńlap sayaxatshılar 9,9 % shet mámleketler hám Ózbekstan boylap sayaxatqa 

jónetigen 

3-keste 

Turistlik firma hám shólkemlerdiń aymaqlar boyınsha kórsetkishleri 

 
“O‘zbekiston respublikasi davlat statistika qo‘mitasi” Maǵlıwmatları tiykarında 

dúzildi. 

JUWMAQ 

 Turizm- ekonomikanıń kóplegen tarmaqların óz ishine alǵan, qurılıstan baslap 

transport xizmetine shekem bolǵan xizmettiń qánigelesken túri bolıp esaplanadı. 

Bunnan tısqarı turizm ekonomikanıń kóplegen tarmaqları, awıl qajalıǵı kárxanaları,  

transport quralları, islep shıǵarıwshı zavodlar, mebel islep shıǵarıwshı kárxana hám 

basqalar menen óz-ara baylanısta rawajlanadı. Sol sebepten elimizdiń ekonomikalıq 

jaqtan rawajlanıwında xizmet kórsetiwdiń basqa tarawlari siyaqlı turizm tarawın 

rawajlandırıwǵada ayrıqsha itibar qaratılıwı zárúr. 

